
Úrskurðarnefnd umhverfis og auðlindamála 

Borgartúni 21 – Höfðaborg 

105 Reykjavík 

         Ísafirði 5. nóvember 2020 

 

 

 

Efni: Kæra vegna höfnunar Ísafjarðarbæjar á stöðuleyfi 

 

 

 

Undirritaður kærir hér með fyrir hönd umsækjanda Snerpu ehf. kt. 430197-2319 og lóðareiganda, 

Björns Davíðssonar, kt. 171163-4719 höfnun á umsókn um stöðuleyfi fyrir einn 20 feta geymslugám 

sem var endanleg afgreiðsla Ísafjarðarbæjar á málinu þann 28. október sl.. 

 

Sótt var um stöðuleyfi fyrir gáminn 30. júlí sl. Erindið var tekið fyrir í skipulags- og mannvirkjanefnd 

þann 26. ágúst sl. og var undirrituðum tilkynnt um höfnun á umsókninn með tölvupósti þann 31. 

ágúst sl. með eftirfarandi bókun nefndarinnar: 

 
2019090029 - Gámar og lausafjármunir 2019, stöðuleyfi 
 
Björn Davíðsson hjá Snerpu ehf. sækir um stöðuleyfi fyrir 20 feta geymslugám bakvið bílskúr 
að Mjallargötu 5, Ísafirði. Fylgiskjal er undirrituð umsókn dags. 30. júlí s.l. 
 

Skipulags- og mannvirkjanefnd hafnar umsókn á þeim forsendum að Mjallargata 5 er á 
hverfisvernduðu íbúðasvæði. Gámurinn skal fjarlægður fyrir 30. september 2020. 

 

Við móttöku afgreiðslu nefndarinnar tók undirritaður strax eftir orðalaginu ,,á þeim forsendum að 

Mjallargata 5 er á hverfisvernduðu íbúðasvæði.” – Það er rangt að lóðin Mjallargata 5 sé á 

íbúðasvæði, heldur er um blandaða byggð að ræða. Hinsvegar er rétt að öll Eyrin á Ísafirði er undir 

hverfisvernd. Ákvæði í hverfisvernd taka að bestu vitund kæranda á engan hátt til stöðuleyfa fyrir 

geymslugáma. Lóðir á sama götureit og Mjallargata 5 eru allar nema ein með húsnæði sem skráð er 

sem atvinnuhúsnæði og sú eina sem er það ekki er lóð kirkju kaþólska safnaðarins. 

 

Undirritaður brást við þessu með því að reifa ástæður umsóknar nánar og óska endurupptöku fyrir 

skipulags- og mannvirkjanefnd. Einnig var vísað til þess m.a. að nefndin hefði látið farast fyrir að 

rannsaka málið nægilega áður en ákvörðun var tekin í því, auk annarra atriða sem má sjá í síðara 

erindi undirritaðs til nefndarinnar sem fylgir hér með sem fylgiskjal. Vísast til reifunar í erindinu um 

hvað undirritaður taldi að hefði ekki verið gætt að við afgreiðslu umsóknarinnar. 

 

Telja verður að með síðari afgreiðslu sinni, hafi skipulags- og mannvirkjanefnd kosið að líta fram hjá 

öllum skýringum umsækjanda án þess að koma með nokkurn rökstuðning fyrir ákvörðun sinni sem 

hlýtur að ganga í berhögg við lögmætisregluna. Þá felst í afgreiðslunni sú mismunun að umsækjanda 

er hafnað um stöðuleyfi en öðrum umsækjendum í sambærilegri stöðu hefur verið veitt slíkt leyfi sem 

fjölmörg dæmi sanna. 

Til nánari stuðnings ofangreindri fullyrðingu vísast í afgreiðslu erinda á fundi skipulags- og 

mannvirkjanefndar 26. febrúar sl., sjá hér: 

(https://www.isafjordur.is/is/stjornsysla/stjornsyslan/fundargerdir/skipulags-og-

mannvirkjanefnd/1071) og tók skipulags- og mannvirkjanefnd til afgreiðslu fjölmargar umsóknir um 

stöðuleyfi og samþykkti þær allar nema þær sem voru á hafnarsvæði var vísað til hafnarstjórnar. Nær 

allar umsóknir vegna gáma á Eyrinni á Ísafirði voru samþykktar með eftirfarandi afgreiðslu: 

 
Skipulags- og mannvirkjanefnd samþykkir að veita stöðuleyfi til eins árs, nefndin bendir á að 
stöðuleyfi sé ekki hugsað sem varanleg lausn og að fyrirtækið geti ekki reiknað með 
endurnýjun að ári liðnu. Nefndin hvetur umsækjanda til þess að leita varanlegra lausna. 

 

Afgreiðsla umsókna á fundinum sem ekki voru með ofangreindum texta voru umsókn Áhaldahúss 

Ísafjarðarbæjar, slökkviliðs Ísafjarðarbæjar, Eignasjóðs Ísafjarðarbæjar og skíðasvæðis 

Ísafjarðarbæjar sem voru afgreiddar á eftirfarandi hátt: 

 
Skipulags- og mannvirkjanefnd samþykkir að veita stöðuleyfi til eins árs. 

 

Þarna var umsækjendum mismunað allrækilega þar sem Ísafjarðarbær hefur ekki sama fyrirvara við 

eigin umsóknir og annarra. Þetta er í andstöðu við jafnræðisreglu að mati undirritaðs. 

 

Þá var umsókn undir lið 12 eftirfarandi: 

 

12. Gámar og lausafjármunir 2019, stöðuleyfi - 2019090029 
Haukur Sigurðsson sækir um stöðuleyfi gáms við Sundstræti 33 á Ísafirði vegna 
byggingaframkvæmda við húsið. Fylgigagn eru umsókn ódags. 
Skipulags- og mannvirkjanefnd samþykkir að veita stöðuleyfi til eins árs. 

 

Afgreiðsla þessarar ódagsettu umsóknar er sérstök að því leyti að Sundstræti 33 er á hverfisvernduðu 

íbúðasvæði, í nákvæmlega þeirri stöðu sem nefndin gaf upp sem ástæðu fyrir höfnun á afgreiðslu 

umsóknar undirritaðs. Þá er af einhverjum ástæðum ekki settur fyrirvari um mögulega endurnýjun að 

ári. Ef litið er á texta skipulags- og mannvirkjanefndar má sjá að tilgreind ástæða umsóknar Hauks er 

byggingaframkvæmdir við húsið. Tilgreind ástæða undirritaðs í umsókn er einnig 

byggingarframkvæmdir, þó af öðru tagi að því leyti að verið er að byggja ljósleiðarakerfi en ekki 

íbúðarhús. Þetta er í andstöðu við jafnræðisreglu að mati undirritaðs. 

 

Að öðru leyti vísar undirritaður til málsraka og ábendinga til skipulags- og mannvirkjanefndar í 

beiðni um endurupptöku sem vísað er til hér að neðan. Við afgreiðslu beiðnar kæranda um 

endurupptöku þann 28. okt. sl. bókaði skipulags- og mannvirkjanefnd eftirfarandi: 

 
2019090029 - Gámar og lausafjármunir 2019, stöðuleyfi 
 
Stöðuleyfi fyrir gám við Mjallargötu 5 var hafnað á 542. fundi skipulags- og mannvirkjanefndar. 
Umsækjandi óskar eftir endurupptöku. Fylgigögn er greinargerð með skýringarmyndum dags. 
25.09.2020. 
 
Skipulags- og mannvirkjanefnd þakkar erindið en stendur við fyrri ákvörðun. 
 

https://www.isafjordur.is/is/stjornsysla/stjornsyslan/fundargerdir/skipulags-og-mannvirkjanefnd/1071
https://www.isafjordur.is/is/stjornsysla/stjornsyslan/fundargerdir/skipulags-og-mannvirkjanefnd/1071

Bent skal á að hægt er að framangreinda ákvörðun skipulagsfulltrúa kann að vera hægt að 
kæra til úrskurðarnefndar umhverfis og auðlindamála, sjá www.uua.is , en kærufrestur er einn 
mánuður frá móttöku bréfs þessa skv. 3. mgr. 4. gr. laga nr. 130/2011 um úrskurðarnefnd 
umhverfis- og auðlindamála. Slík kæra frestar þó ekki réttaráhrifum þeirrar ákvörðunar sem 
þér hefur hér verið tilkynnt um. 

 

Engin afstaða var tekin til málsraka umsækjanda og afgreiðsla á erindinu var ekki rökstudd. 

 

Er sérstaklega bent á að í lið 2 í niðurlagi beiðnar um endurupptöku er beiðni kæranda um afrit af 

öllum gögnum varðandi afgreiðslu málsins og rökstuðning sem var ekki sinnt. 

 

Sbr. lokamálslið tilkynningarinnar þá er þar vísað til ákvörðunar skipulagsfulltrúa, jafnvel þótt hvergi 

annars staðar í meðförum málsins sé bent á að skipulagsfulltrúi hafi komið að ákvarðanatöku í 

málinu. Þá var kæranda ranglega fullyrt að kæra til úrskurðarnefndarinnar myndi ekki fresta 

réttaráhrifum vegna synjunar stöðuleyfis.  

 

Kærandi krefst þess með vísan til 3. mgr. 5. gr. l. nr. 130/2011 að úrskurðarnefndin fresti 

réttaráhrifum sem leiða af höfnun skipulags- og mannvirkjanefndar á umsókn undirritaðs þar 

til úrskurður úrskurðarnefndarinnar liggur fyrir í málinu. 

 

Kærandi krefst þess aðallega að skipulags- og mannvirkjanefnd verði gert að fallast á lið 1 í niðurlagi 

beiðnar um endurupptöku, til vara að skipulags- og mannvirkjanefnd verði gert að fallast á lið 3 í 

niðurlagi beiðnar um endurupptöku og til þrautavara að skipulags- og mannvirkjanefnd verði gert að 

fallast á lið 4 í niðurlagi beiðnar um endurupptöku. 

 

Þá skuli skipulags- og mannvirkjanefnd endurskoða vinnubrögð sín við veitingu stöðuleyfa þannig að 

jafnræðis sé gætt og er þar vísað til þess að samþykki nefndarinnar hafa verið með strangari 

skilmálum gagnvart öllum öðrum en bæjarfélaginu sjálfu. Beri nefndinni skilyrðislaust að hætta slíkri 

mismunun og ógildi hún því hin strangari skilyrði gagnvart fyrri umsækjendum. 

 

f.h. Snerpu ehf. kt. 430197-2319 og lóðareiganda að Mjallargötu 5 

 

 

 

 

   Björn Davíðsson, framkvæmdastjóri Snerpu og lóðareigandi 

 

 

Fylgiskjal: Beiðni um endurupptöku máls fyrir skipulags- og mannvirkjanefnd. 

 

 

 

http://www.uua.is/

